
THEORETICAL AND LEGAL BASIS OF TRAINING QUALIFIED PERSONNEL

FOR THE WATER MANAGEMENT SECTOR AND ISSUES OF THEIR
IMPROVEMENT

Safarov Akmal

Abstract. This study highlights the theoretical and legal foundations of training qualified personnel for the water
management sector, as well as the issues of improving this system. Based on the economic, environmental, and
social importance of the water management sector, the necessity of training specialists with modern knowledge,
practical skills, and professional competencies for this field is substantiated. The research analyzes sector-related
regulatory and legal documents, educational standards, qualification requirements, and issues of integrating
education with practice. In addition, scientific conclusions are presented on improving the personnel training
system through digital technologies, innovative approaches, and dual education.

Keywords: water management, qualified personnel, theoretical foundations, legal foundations, education system,
professional competence, state educational standards, dual education, innovative approach.

SUV XO‘JALIGI SOHASI UCHUN MALAKALI KADRLAR TAYYORLASHNING
NAZARIY-HUQUQIY ASOSLARI VA ULARNI TAKOMILLASHTIRISH
MASALALARI

Safarov Akmal

Qarshi davlat universiteti

Tayanch doktoranti

E-mail: akmal.safarov1996@mail.ru

Annotatsiya. Mazkur tadqiqotda suv xo‘jaligi sohasi uchun malakali kadrlar tayyorlashning nazariy-huquqiy
asoslari hamda ularni takomillashtirish masalalari yoritilgan. Suv xo‘jaligi tarmog‘ining iqtisodiy, ekologik va
ijtimoiy ahamiyati asosida ushbu soha uchun zamonaviy bilim, amaliy ko‘nikma va kasbiy kompetensiyalarga ega
mutaxassislarni tayyorlash zarurati asoslab berilgan. Tadgiqotda sohaga oid normativ-huqugqiy hujjatlar, ta’lim
standartlari, malaka talablari hamda amaliyot bilan integratsiya masalalari tahlil gilingan. Shuningdek, kadrlar
tayyorlash tizimini raqamli texnologiyalar, innovatsion yondashuvlar va dual ta’lim asosida takomillashtirish
bo‘yicha ilmiy xulosalar bayon etilgan.

Kalit so‘zlar: suv xo‘jaligi, malakali kadrlar, nazariy asoslar, huquqiy asoslar, ta’lim tizimi, kasbiy kompetensiya,
davlat ta’lim standartlari, dual ta’'lim, innovatsion yondashuv.

Kirish. Bugungi kunda suv resurslaridan samarali foydalanish masalasi global
muammolardan biri hisoblanadi. Aynigsa, qishloq xo‘jaligi rivojlangan davlatlarda suv xo‘jaligi
tizimini takomillashtirish va uni ilmiy asosda boshqarish muhim ahamiyat kasb etadi.
O‘zbekiston Respublikasi uchun ham suv resurslarini boshqarish, irrigatsiya tizimlarini

rivojlantirish hamda gidrotexnik inshootlarni samarali ishlatish masalalari strategik
ahamiyatga ega.

Suv xo'jaligi tizimining samarali faoliyat yuritishi, avvalo, ushbu sohada ishlaydigan
malakali mutaxassislar tayyorlash bilan bevosita bogliqdir. Shu sababli suv xo‘jaligi sohasi
kadrlari tayyorlashning nazariy va huquqiy asoslarini ishlab chiqish va takomillashtirish
muhim ilmiy-amaliy vazifa hisoblanadi.

Mazkur maqolaning magsadi suv xojaligi sohasi uchun kadrlar tayyorlashning nazariy
tamoyillari, huquqiy asoslari hamda bu tizimni takomillashtirish yo‘llarini tahlil gilishdan
iborat.

Suv xofjaligi tizimi qishloq xo‘jaligi, sanoat va ekologik barqarorlikni ta’'minlashda
muhim rol o‘ynaydi. Ozbekiston hududida qadimdan irrigatsiya sohasida ishlaydigan
mutaxassislar tayyorlash masalasi dolzarb ahamiyat kasb etadi. Zamonaviy sharoitda suv
resurslarini boshqarish, suv tejovchi texnologiyalarni joriy etish, irrigatsiya tizimlarini
modernizatsiya qilish uchun yuqori malakali muhandislar, gidrotexniklar va boshqaruv
mutaxassislari zarur.

O‘zbekistonda dastlabki harakatlar “O’zbekiston SSR Vazirlar Mahkamasi huzurida
ilmiy, muhandis va boshqaruv kadrlarini tayyorlash ishlarini muvofiglashtiruvchi Komissiya
tashkil etish to‘grisida”[1] gi VM Qarori gabul qilinishi bilan boshlandi. 1991-yilning 14-
yanvarida qabul qilingan ushbu Qarorda O‘zSSR Fanlar akademiyasi, OzSSR Oliy va o‘rta
maxsus ta’lim vazirligi, 0‘zSSR Xalq ta’limi vazirligi, 0’zSSR Sog‘ligni saqlash vazirligi, VASXNIL
O‘rta Osiyo bo‘limi, o‘quv yurtlariga ega bo‘lgan boshqa vazirliklar, idoralar, Qoraqalpog‘iston
MSSR Vazirlar Kengashi, viloyat ijroiya qo‘mitalari va Toshkent shahar ijroiya qo‘mitasi
Komissiyaning tuzilmaviy bo‘linmalarini tuzilib, uning ishchi organi vazifalarini boshqaruv
apparatining tegishli bo‘linmalariga yuklash belgilandi. O‘zbekiston Respublikasi Vazirlar
Mahkamasining 1991-yil 27-maydagi 144-sonli “Qobiliyatli yoshlar va mutaxassislarni tanlash
va tarbiyaviy ishlarni kuchaytirish to‘g'risida”gi qaroriga muvofiq, ilgari qabul gilingan ayrim
normativ hujjatlarning kuchi bekor qilinganligini inobatga olinib, ilmiy, muhandis va
boshqaruv kadrlarini tayyorlash tizimini takomillashtirish tizimi nazarda tutildi. Quyidagi
tashkilot va idoralar Komissiyaning struktura bo‘linmalarini tashkil etishi hamda ularning
ishchi organi vazifasini o0z tarkibiy tuzilmalariga yuklashi ko‘rsatildi. O‘zbekiston SSR Fanlar
akademiyasi, O‘zbekiston SSR Oliy va o‘rta maxsus ta’lim vazirligi, Ozbekiston SSR Xalq ta’limi
vazirligi, O‘zbekiston SSR Sogligni saqglash vazirligi, VASXNIL O‘rta Osiyo bo‘limi,
Qoraqalpog‘iston MSSR Vazirlar Kengashi, Viloyat ijroiya qo‘mitalari, Toshkent shahar ijroiya
qo‘mitasi, boshqa tegishli vazirlik va idoralar[2] shular jumlasidandir.

Suv xofjaligi sohasida kadrlar tayyorlash tizimi ilmiy bilimlar, amaliy ko‘nikmalar va
zamonaviy texnologiyalar asosida shakllanishi kerak. Bu esa soha rivojlanishini ta’'minlashda
muhim omil hisoblanadi.

Suv xofjaligi sohasi uchun mutaxassis tayyorlash jarayoni bir qator pedagogik tamoyillar
asosida tashkil etiladi. Ulardan eng muhimlari ilmiylik, amaliyotga yo‘naltirilganlik va
uzluksizlik tamoyillaridir.

Respublikada ta’limning huquqgiy va ma’naviy bazasini yaratish maqgsadida dastlab
1992-yil “Ta’'lim to‘g'risida”[3] gi Qonun gabul qilindi va ushbu qonun ta’lim sohasidagi davlat
siyosatini umuminsoniy qadriyatlarni, xalgning tarixiy tajribasini, madaniy va fan bobidagi
an’analarini, jamiyatning istigboldagi rivojini amalga oshirish uchun asos bo‘lib xizmat qildi.

Bu Qonun asosida irrigatsiya sohasini yo‘lga qo‘yish maqgsadida 1992-yil 11-aprelda
“O’rta Osiyo irrigatsiya ilmiy-tadqiqot institutining ilmiy-ishlab chiqarish birlashmasi haqida”
O‘zbekiston Respublikasi Prezidenti huzuridagi Vazirlar Mahkamasining Qarori qabul
qilindi[4].

[Imiylik tamoyiliga ko‘ra, ta'lim jarayonida zamonaviy ilmiy yutuqglar va innovatsion
texnologiyalardan foydalanish zarur. Bu talabalarning nazariy bilimlarini chuqurlashtirishga
xizmat qiladi.

Amaliyotga yo‘naltirilganlik tamoyili esa nazariy bilimlarni ishlab chiqarish jarayonida
qo‘llash imkonini beradi. Suv xo‘jaligi sohasi texnik va amaliy faoliyat bilan bog‘liq bo‘lganligi
sababli talabalar laboratoriya mashg‘ulotlari, amaliy darslar va ishlab chiqarish amaliyoti orqali
0‘z bilimlarini mustahkamlashlari lozim[5].

Uzluksizlik tamoyili esa ta’lim jarayonining barcha bosqichlarini oz ichiga oladi. Bu
jarayon maktab, oliy ta’'lim va malaka oshirish tizimi orqali amalga oshiriladi.

Suv xo‘jaligi sohasida professional kadrlarni shakllantirish zamonaviy ta’lim tizimining
muhim vazifalaridan biridir. Bunday yondashuvga ko‘ra, mutaxassis nafaqat nazariy bilimlarga
ega bo'lishi, balki amaliy faoliyatni samarali amalga oshira olishi ham zarur.

Respublika agrosanoat majmuasi uchun raqobatbardosh injener kadrlar tayyorlash
tizimini yanada rivojlantirish, qishloq xo‘jaligida ilg‘or xorijiy tajribaga mos keluvchi
melioratsiya texnologiyalari va zamonaviy texnika vositalarini joriy etish, kadrlar tayyorlash
hamda ilmiy-tadqiqot faoliyatiga bozor mexanizmlarini tatbiq etish, shuningdek, fan va ishlab
chiqarish integratsiyasini chuqurlashtirish maqgsad qilindi. Shu niyatda “Toshkent gishloq
xo‘jaligini irrigatsiyalash va mexanizatsiyalash injenerlari institutida injener kadrlarni
tayyorlashni takomillashtirish to‘g‘risida”gi[6] Vazirlar Mahkamasining 1992-yil 5-fevraldagi
47-sonli qarori qabul qilindi. Unga ko‘ra Toshkent qishloq xo‘jaligini irrigatsiyalash va
mexanizatsiyalash injenerlari instituti yagona o‘quv-ilmiy-ishlab chiqarish kompleksi sifatida
bosh institut va Qarshi filialini 0‘z ichiga olgan holda saqlab qolinadigan bo‘ldi. Fan, ta’lim va
ishlab chiqarish integratsiyasi doirasida o‘quv-tajriba xo‘jaligiga ishlab chiqarilgan paxta
tolasining 85 foizigacha bo‘lgan qismi davlat buyurtmasi sifatida belgilandi. Moliya va
Melioratsiya vazirliklari har yili xarajatlarni rejalashtirayotganda, ijtimoiy-iqtisodiy ehtiyojlar
hamda moddiy-texnika bazasini mustahkamlashni inobatga olib, o‘quv-tajriba xo‘jaligining
ishlab chiqarish faoliyatidan olinadigan foydani xarajatlarning bir gismini qoplashi belgilab
berildi.

TQXIMII viloyatda irrigatsiya va melioratsiya sohasi kadrlarini tayyorlab berish uchun
xizmat giladigan tayanch dargoh sifatida xizmat qilishda davom etdi.

Olib borilgan islohotlar xalq xo‘jaligini yaxshilashda yordam bergan bo‘lsa-da,
ko‘zlangan natijani bermadi. 1996-yilda qishloq xo‘jaligida amalga oshirilgan keng ko‘lamdagi
chora-tadbirlarda kamchiliklar mavjudligi yaqqol bilindi[7]. O‘tgan davr mobaynida tarixiy
jarayonlar Xalq xofaligini rivojlantirish eng avvalo, respublikada munosib mutaxassislar
avlodini yaratish bilan kechishini ko‘rsatib qo‘ydi.

Mamlakatimizdagi kadrlar tayyorlash tizimini yo‘lga qo‘yish masalalari uchun “Ta’lim
to‘g'risidagi” Qonun asosiy huquqiy negiz sifatida boshqa huquqiy me’yorlarni qabul qilinishi
uchun faol hujjat vazifasini o‘tadi. “Ta’lim to‘grisida”gi Qonun o‘tgan davr mobaynida
takomillashib, mukammallashib bordi. 1997-yilga kelib ushbu qonun yangi tahrirda qabul
qilindi[8]. Ushbu Qonun dastlab gabul gilingan qonunning davomiyligi va rivojlanishi sifatida

ta’lim sohasini yanada demokratlashtirish, bozor iqtisodiyotiga moslashtirish va sifatini
oshirishga qaratilgan o‘zgartishlardan iborat bo‘ldi. Oliy ta’lim ikki bosqichga ya’'ni bakalavr va
magistraturaga bo‘lindi. Davlat ta’lim standartining o‘zgarishi munosabati bilan mutaxassislar
“Agroinjeneriya” ta’lim yo‘nalishi tarkibiga kiritildi va bir o‘quv reja bo‘yicha mutaxassislar
chiqarila boshlandi[9]. Ta’lim sifatini oshirish, zamonaviylashtirish va xalqaro standartlarga
moslashtirishga ko‘proq e’tibor qaratilib, ta’lim sifatini baholash va nazorat qilish tizimi yanada
tizimli va kuchaytirildi. O’qituvchilar va pedagog xodimlarning ijtimoiy himoyasi, malakasini
oshirish va professional rivojlanishi bo‘yicha aniq qoidalarni o'z ichiga oldi. Shu ma’noda soha
kadrlarini yetishtirish jarayoni umumiy tarzda ta’lim tizimidagi o‘zgarishlar bilan birga kechdi.

Mustagqillikning ilk yillarida O‘zbekiston igtisodiyotida va qishloq xo‘jaligi tizimida katta
o‘zgarishlar yuz berdi. Fermerlik va dehqonchilik tizimlari shakllanayotgan bir paytda,
irrigatsiya va melioratsiya sohasidagi kadrlar tayyorlashga doir tizimli yondashuvlarga jiddiy
qaralmadi. Muhimi, ko‘proq yerni bo‘laklarga ajratish, yangi fermerlik munosabatlarini yo‘lga
qo‘yish edi. Asosiy mablag‘lar yer islohoti va fermerlarni qo‘llab-quvvatlashga yo‘naltirildi.
Melioratsiya va irrigatsiya sohasidagi zamonaviy kadrlarni tayyorlash uchun moliyaviy
resurslar yetarlicha ajratilmadi. Qishloq xo‘jaligida ko‘proq oziq-ovqgat xavfsizligini ta’'minlash
ustuvor vazifa sifatida ko'rildi, shu bois irrigatsiya va melioratsiya kadrlarining rivojlanishi
nisbatan ikkinchi darajali muammoga tushib qoldi. 1998-yildagi qishloq xo‘jaligida amalga
oshirilgan tadbirlar natijasi keyinchalik soha mutaxassislarining tajribasi, bilimi hamda
ko‘nikmalarining sust ekanligini ko‘rsatib qo‘ydi. “O‘zbekiston Respublikasi Oliy va o‘rta
maxsus ta’'lim vazirligining faoliyatini takomillashtirish to‘g'risida”[10] gi 2004-yil 20-iyul
341-sonli hamda “O‘zbekiston Respublikasi Oliy va o‘rta maxsus ta’lim vazirligining O‘rta
maxsus, kasb-hunar ta’limi markazini faoliyatini takomillashtirish to‘g'risida”[11] gi VMning
2004-yil 20-iyul 343-sonli Qarorlari gabul gilindi.

2004-yilning 3-sentyabr sanasida 415-sonli Vazirlar Mahkamasining Qarori gabul
qilindi[12]. Qarorda qishloq va suv xofjaligi sohasida yuqori malakali kadrlar tayyorlash
tizimini takomillashtirish zarurligi ta’kidlanadi. Soha uchun malakali mutaxassislar
yetishmasligi, eski va dolzarb bo‘lmagan mutaxassisliklarning davom etishi, shuningdek,
professor-o‘qituvchilar malakasining zamonaviy talablar darajasida emasligi ko‘rsatib o‘tiladi.
Bundan kelib chiqib qishloq va suv xo‘jaligi sohasidagi ta’lim yo‘nalishlari qisqartirilib, ularning
o‘rniga zamonaviy talablar asosida yangi yo‘nalishlar, jumladan fermer xo‘jaligini boshqarish
mutaxassisligi joriy etilishi belgilandi. Zamonaviy o‘quv rejalar ishlab chiqilib, o‘gituvchilar va
talabalar malakasini oshirishga e’tibor qaratiladigan bo‘ldi. Tashkilotlar qayta tashkil qilinishi,
masalan, Toshkent irrigatsiya va melioratsiya instituti tashkil etilib, boshqa gishloq xo‘jaligi
institutlari bilan integratsiya qilinadigan tizim joriy qilinishini nazarda tutdi. Ta’lim
muassasalarida ilmiy-tadqiqot markazlari tashkil etish va yoshlarni ilmiy ishlarga jalb qilish
bo‘yicha chora-tadbirlar ko'rilishi belgilandi. O‘quv-texnika xo‘jaliklari va fermer xofjaliklari
bilan yaqin hamkorlik o‘rnatilib, amaliy bilim berishga urg‘u berildi. Akademik litseylar tashkil
qilinib, qishloq yoshlarini soha bo‘yicha ta’lim olishga jalb qilish yo‘lga qo‘yiladigan bo’ldi.
Qisqasi, qaror gishloq va suv xo‘jaligi sohasida kadrlar tayyorlash sifatini oshirish, ta’lim
tizimini zamonaviylashtirish va sohaga iqtidorli yoshlarni jalb etish bo‘yicha kompleks chora-
tadbirlarni belgilab berdi[13].

Jumladan, O‘zbekiston Respublikasining “Ta’lim to‘g‘risida” gi qonuni, “Suv va suvdan
foydalanish to‘g'risida” gi qonuni hamda boshqa huquqiy hujjatlar suv xofjaligi sohasida
mutaxassis tayyorlashning huqugqiy asosini tashkil etadi.

Davlat siyosati doirasida suv xo‘jaligi sohasini rivojlantirish, suv resurslaridan samarali
foydalanish va malakali kadrlar tayyorlash masalalariga alohida e’tibor qaratilmoqda. Oliy
ta’lim muassasalari, ilmiy-tadqiqot institutlari va ishlab chiqarish korxonalari o‘rtasidagi
hamkorlik ushbu jarayonning samaradorligini oshirishga xizmat qiladi.

Hozirgi kunda suv xo‘jaligi tizimida kadrlar tayyorlash jarayonida bir gator muammolar
mavjud. Ular qatoriga ta'lim jarayonida amaliyotning yetarli emasligi, zamonaviy
texnologiyalarni joriy etishdagi kamchiliklar hamda ilmiy tadqiqotlar bilan ishlab chiqarish
o‘rtasidagi uzilishlarni kiritish mumkin.

Filialda akademik litsey bilan birgalikda zamonaviy o‘quv-laboratoriya, baza,
telekommunikatsiya, masofaviy va interaktiv ta’lim vositalari orqali sifatli o‘qitish mexanizmi
joriy etildi. Ta'lim, fan, ishlab chiqarish va innovatsiya tarmoqlari o‘rtasida integratsiyani
mustahkamlash, ya’'ni fundamental va amaliy tadqiqotlarni amaliyotga tatbiq etish
jarayonlarini faollashtirishga erishildi. Tashkil etilgan oliy ta’lim muassasasi yangi zamonaviy
binoda faoliyat boshladi[14].

Bugungi kunda O‘zbekistonda yillik foydalaniladigan suvning atigi 20 foizi mamlakat
hududida shakllanadi, qolgan 80 foizi esa Tojikiston va Qirg‘izistondan oqib keluvchi
daryolarga bogliq[15]. Mavjud muammolarni yechimi uchun quyidagi chora-tadbirlarni
amalga oshirish zarur:

e suv xo‘jaligi sohasida innovatsion ta’lim texnologiyalarini joriy etish

e oliy ta’lim muassasalari va ishlab chigarish korxonalari hamkorligini kuchaytirish
e zamonaviy laboratoriyalar va ilmiy markazlarni rivojlantirish

e xalqaro tajribani o‘rganish va joriy etish

Qabul qilingan O‘zbekiston Respublikasi Prezidentining “O‘zbekiston Respublikasi suv
x0'jaligini rivojlantirishning 2020 — 2030-yillarga mo‘ljallangan konsepsiyasi” suv xo‘jaligi
sohasi uchun malakali mutaxassislar tayyorlash tizimini yanada takomillashtirishga xizmat
qiladi. Konsepsiyaning yettinchi bandida quyidagicha keltiriladi: “O‘zbekiston Respublikasi Suv
xo'jaligi vazirligi Oliy va O‘rta maxsus ta’lim vazirligi hamda Moliya vazirligi bilan birgalikda
2020-yil 1-oktyabrga qadar taklif kiritsin[16]. Taklifda suv xo‘jaligi tizimidagi rahbar va
mutaxassis xodimlarning malakasini oshirish tizimini takomillashtirish bo‘yicha Vazirlar
Mahkamasiga uzluksiz malaka oshirish jarayonlarini tashkil etish shakllari, tartibi va
bosqichlari, shuningdek, moliyalashtirish manbai aniq belgilansin. Suv xo‘jaligi rahbar
xodimlarini uzluksiz ravishda malakasini oshirib borish va attestatsiyadan o‘tkazish, ularga
muntazam ravishda kasbiy o‘zini ozi rivojlantirib borish imkoniyatini beruvchi uzluksiz
malaka oshirish tizimini amaliyotga joriy etish mezonlari inobatga olinsin. Albatta bundan
ko‘zlangan asosiy maqsad - bu sohaning barqarorligini ta’'minlashga asos bo‘lib xizmat
qilishida edi.

Suv xo'jaligi sohasi uchun kadrlar tayyorlash davlat iqtisodiy rivojlanishining muhim
omillaridan biridir. Mazkur sohada yuqori malakali mutaxassislarni tayyorlash suv
resurslaridan samarali foydalanish, irrigatsiya tizimlarini modernizatsiya qilish hamda
ekologik muammolarni hal qilishda muhim rol o‘ynaydi.

Suv xo‘jaligi sohasi kadrlari tayyorlash tizimini takomillashtirish uchun ta’lim jarayonini
zamonaviy texnologiyalar asosida tashkil etish, normativ-huquqiy bazani mustahkamlash
hamda ilmiy tadqiqotlar bilan ishlab chiqarish o‘rtasidagi hamkorlikni rivojlantirish zarur.

Suv xo'jaligi sohasi mamlakat iqtisodiyoti, qishloq xojaligi rivoji, ekologik barqgarorlik va
aholi farovonligini ta’minlashda strategik ahamiyatga ega muhim tarmogqlardan biri
hisoblanadi. Ushbu sohaning samarali faoliyati, avvalo, zamonaviy bilim va ko‘nikmalarga ega,
yuqori malakali, mas’uliyatli hamda raqobatbardosh mutaxassislar tayyorlash tizimining qay
darajada yo‘lga qo'‘yilganiga bevosita bog'liq. Shu sababli suv xojaligi uchun kadrlar
tayyorlashning nazariy-huquqiy asoslarini o‘rganish va ularni takomillashtirish bugungi kunda
dolzarb vazifa sifatida namoyon bo‘lmoqda.

Tahlillar shuni ko‘rsatadiki, mazkur yo‘nalishdagi kadrlar tayyorlash tizimi muayyan
normativ-huquqiy hujjatlar, davlat ta’lim standartlari va malaka talablariga tayangan holda
shakllangan bo‘lsa-da, uni zamonaviy talablar darajasiga olib chiqish zarurati saqlanib
golmoqgda. Xususan, ta’lim mazmunining ishlab chiqarish ehtiyojlari bilan yetarli darajada
integratsiyalanmaganligi, amaliy mashg‘ulotlar ulushining kamligi, shuningdek, innovatsion
texnologiyalar va ragamli boshqaruv vositalarining ta’lim jarayoniga to‘liq joriy etilmaganligi
muammoli jihatlar sifatida e’tirof etiladi.

Umuman olganda, suv xo‘jaligi sohasi uchun malakali kadrlar tayyorlashning
mustahkam nazariy-huquqiy asoslarini yaratish va ularni izchil rivojlantirib borish suv
resurslarini samarali boshqarish, ekologik muvozanatni ta'minlash hamda sohaga innovatsion
yondashuvlarni keng joriy etishda muhim omil hisoblanadi. Shu nuqtai nazardan, mazkur
sohada amalga oshiriladigan tizimli chora-tadbirlar kelgusida suv xofjaligi tarmog‘ining
barqaror rivojlanishiga xizmat qiladi.

